
Rasm chizish bosqichlari:

Atrofimizda baland va past, qalin yoki siyrak bargli 
daraxtlar ko‘p. Kuzda barglar rangini o‘zgartirib, sariq, 
olovrang va qizil tuslarga kiradi.

Daraxt chizamiz

7-dars

qalam, o‘chirg‘ich, bo‘yoqlar, paxtali 
tayoqchalar, mo‘yqalam va suv.

Sizga kerak bo‘ladi:

1.	Daraxt tanasini chizing. U pastda yo‘g‘onroq, yuqoriga 
qarab esa ingichkalashib boradi.

2.	Tanasidan yuqoriga va yon tomonlarga qarab katta shoxlar 
chizing. Shoxlar quyoshga intiladi, ya’ni asosan yuqoriga 
qaragan bo‘ladi.

3.	Katta shoxlardan kichik shoxchalar chiqaring. Ayrim 
shoxchalar tepaga, ayrimlari esa biroz pastga qaragan 
bo‘ladi.

4.	Daraxt tanasi va shoxlarini jigarrang tusga bo‘yang. 
To‘qroq rang bersangiz, daraxt po‘stlog‘i hosil bo‘ladi.

5.	Daraxt barglarini qo‘shing. Sariq, olovrang, qizil rangli 
mayda dog‘lar bilan barglarni chizing. Buning uchun paxtali 
tayoqchalardan foydalanish juda qulay.

6.	Pastga qarab uchib tushayotgan bir nechta barg ham 
chizing.

7.	Fon bering: osmon, quyoshcha va yer chizing.

Ushbu darsda siz bosqichma-bosqich 
daraxt chizishni o‘rganasiz. Oldin uning 
xomaki rejasini chizib olasiz, so‘ngra 
detallar qo‘shib, uni bo‘yaysiz.

Rasmda rang va shakl

Yodda tutish muhim:
•	 shoxlar to‘g‘ri va tekis bo‘lmaydi, ular biroz 

egilgan bo‘ladi;
•	 uchiga yaqinlashgan sari shoxlar 

ingichkalashib boradi;
•	 daraxt tirik bo‘lgani uchun chiziqlarning turlicha 

bo‘lishi tabiiy.

Rasmda rang va shakl

